
O instituto A Pinguela, de Mon-
forte, ten xa certo historial de 
éxitos nas probas de robótica pa-
ra centros de educación secun-
daria que se celebran en dife-
rentes puntos de Galicia. E aca-
ba de engrosar ese historial un 
pouco máis con dous premios 
no Campionato de Robótica que 
organiza a Escola de Enxeñe-
ría Industrial da Universidade 
de Vigo. A esta competición de 
robótica académica acudiu con 
dous equipos de estudantes, os 
dous de primeiro do ciclo me-
dio de sistemas microinformá-
ticos e redes.

Os alumnos da Pinguela parti-
ciparon neste torneo na categoría 
Demo-Robot, pensada para es-
tudantes de ciclos medios e su-
periores e tamén universitarios. 
Nesa categoría, segundo expli-
can os portavoces deste institu-

Estudantes de Monforte triunfan 
nun concurso de robótica
Gañaron o primeiro e o terceiro premio do campionato que 
organiza a Escola de Enxeñería de Vigo

Foto dos estudantes da Pinguela que participaron e do seu profesor

to monfortino, os concursantes 
teñen que demostrar o seu nivel 
de habilidade no deseño e cons-
trución de robots, pero tamén na 
súa capacidade para programa-
los para que realicen catro pro-
bas diferentes.

O equipo denominado Gunti-
neitor, formado exclusivamente 
por Diego Guntín, gañou dúas 
desas catro probas. E finalmen-
te impúxose como primeiro cla-
sificado nesta categoría.

O segundo equipo do instituto 
A Pinguela chamábase Dubel e 
del formaban parte Javier Area, 
David Delgado, Hugo López, Ál-
varo Mariñas, Victor Peralta, Da-
vid Rodríguez e Manuel Rodrí-
guez. Quedaron no terceiro lugar.

Os estudantes monfortinos 
prepararon a súa participación 
nestas probas durante semanas, 
en sesións de traballo organiza-
das no seu tempo de lecer, nas 
que practicaron na montaxe e 

programación de robots.
Á fronte da coordinación des-

tes dous grupos estaba o profe-
sor José Pino, do departamen-
to de informático deste institu-
to monfortino, un dos responsa-
bles da introdución neste centro 
das demostracións de fabricación 
e montaxes de robots como ins-
trumento didáctico.  

As probas 
deste concurso 
celebráronse hai 
uns días en Vigo, 
nas instalacións da 
Escola de Enxeñería 
Industrial

O Centro de Atención á Infancia 
(PAI) de Sober cumpriu onte o seu 
18 aniversario e o persoal que traba-
lla nel celebrouno soprando unhas 
velas cos nenos matriculados neste 
curso no centro. Desde a súa inau-
guración no ano 2005, pola esco-
la infantil de Sober pasaron un to-
tal de 218 nenos. Os primeiros al-
canzan a súa maioría este ano. Nos 
últimos cursos tamén se repunta 
a matrícula, porque o número de 
novos bebés en Sober non só non 
diminúe, senón que incluso tende 
a aumentar. O mesmo ocorre coa 
educación infantil e os primeiros 
cursos de Primaria no colexio des-
ta localidade.  FOTO CONCELLO DE SOBER

A escola infantil 
de Sober cumpre 
18 anos

A estudante que está en Portugal, cos seus compañeiros de Montalegre

O instituto Val do Asma de Chan-
tada ten na automoción unha das 
súas especialidades formativas. E 
nos últimos tempos os alumnos 
poden aproveitar as posibilidades 
de formación do programa Eras-
mus +, que financia prácticas de 
estudantes de Secundaria nou-
tros países de Europa. O Val do 
Asma ten nestes momentos unha 

estudante facendo as prácticas en 
Portugal e outros cinco prepáran-
se para marchar a Italia.

A estudante que xa está en ple-
nas prácticas é alumna do ciclo 
medio de electromecánica de 
vehículos e completa a súa for-
mación nun taller de vehículos 
de Montalegre, en Trás-os-Mon-
tes. O seu período de prácticas, 
na empresa AutoAfonso e Filhos 

comezou o 2 de abril e rematará 
o 30 de xuño.

En canto aos cinco de Italia, son 
ado ciclo básico de mantemento 
de vehículos e farán as súas prác-
ticas en Turín, unha das capitais 
europeas da industria automobi-
lística. Eles xa comezaron a súa 
formación en talleres de Chan-
tada, pero completarana en Tu-
rín do 18 de maio a o 20 de xuño.

O instituto Val do Asma «exporta» 
estudantes chantadinos de automoción

